Nafarroako Parlamentuko Mahaiak, 2003ko irailaren 15ean egindako bilkuran, foru parlamentari Félix Taberna Monzón jaunak konfiantzako karguak izendatzeari buruz egindako galdera tramitera onartzea erabaki zuen. Galdegileak idatzizko erantzuna eskatu du.

Erabaki hori betetzeko, Nafarroako Parlamentuko Aldizkari Ofizialean argitara dadin agintzen da.

GALDERAREN TESTUA

Izquierda Unida de Navarra-Nafarroako Ezker Batua parlamentu-taldeko foru parlamentari Félix Taberna jaunak, Biltzarreko Erregelamenduan ezarritakoaren babesean, honako galdera hau egin du, idatziz erantzun diezaioten.

Gobernu berria eratu ondoren, UPN eta CDNko familien artean konfiantzazko karguen birbanaketa egin da, logikoa denez. Kontuan izanik zein garaitan gauden, gobernuaren organigrama ia guztiz osaturik egonen delakoan gaude.

Parlamentari honen ustetan, eginkizun politikoak beharrezkoak dira demokrazian eta, beraz, Gobernuaren jardunerako beharrezkoak diren baliabide politikoak eskuratu behar dira. Lehen begiratuan, badirudi foru gobernuan konfiantza politikokoak diren karguen plantilla handitu egin dela, nahiz eta aurrezpen-politika aldarrikatzen duten, zeina Nafarroako Legebiltzarrean soilik aplikatzen baitute.

Horregatik, behean sinatzen duenak interes politikoa dauka jakiteko gobernu berriarekin izandako postu-gehikuntza; halaber, foru gobernu berriak izendaturiko konfiantza politikoko kargudunen zerrenda ezagutzeko interesa dauka. Hori dela-eta, ondoko galderak aurkezten ditu:

– Konfiantza politikoko zenbat izendapen egin ditu gobernu berriak orain arte?

– Kontseilari, zuzendari nagusi, kabineteburu, aholku-emaile, zerbitzu-zuzendari, atalburu, erakunde autonomoetako kudeatzaile, sozietate publikoetako zuzendari eta gobernuak zuzenean hautaturiko beste karguen arabera antolaturiko zerrenda zein da?

– Zenbat izendapen egin zituen 99an hautaturiko gobernuak, bere lehen hiru hilabeteetan?

